
Резюме. Ушбу мақолада Навоий, Бухоро, Сурхондарѐ ва Қашқадарѐ вилоятларининг айрим туманларида 

товуқларнинг гельминтозлари ҳамда уларнинг тарқалиши тўғрисида маълумотлар келтирилган. Ушбу 

вилоятларда тадқиқотларимизни олиб боришимизнинг яна бир жиҳати шуки ушбу вилоятларда товуқлар 

орасида узоқ йиллардан буѐн гелминтологик тадқиқотлар олиб борилмаган ва бу вилоятлардаги товуқлар 

гелминтофаунаси ўрганилмаган. 

Калит сўзлар: айрим вилоятлар, тоғ-тоғолди, аскаридиоз, гетеракидоз, капиллариоз, кетма-кет ювиш, 

Фюллеборн, гельминтоовоскопия, гельминтоларвоскопия, седиментация, флотация. 
 

Abstract. This article presents information about helminthiases of chickens and their distribution in some areas of 

Navoi, Bukhara, Surkhandarya and Kashkadarya regions. Another aspect of our research in these regions is that helmin-

thological studies among chickens in these regions have not been carried out for many years, and the helminth fauna of 

chickens in these regions has not been studied. 

Key words: certain areas, high mountains, ascariasis, heterokidosis, capillariasis, serial washings, Fülleborn, 

helmintho-ovoscopy, helmintholaroscopy, sedimentation, flotation. 

 

Мавзунинг долзарблиги. Марказий 

Осиѐнинг, хусусан Республикамизнинг ўзига хос 

географик-иқлим хусусиятлари – баҳор ва куз 

ойларининг бирмунча илиқ ва намгарчилик 

етарли бўлиши, қиш мавсумининг эса ўта совуқ 

бўлмаслиги, қиш ойларида вақти-вақти билан 

илиқ кунлар кузатилиши бирқанча 

гельминтозларнинг тарқалиши ва ривожланишига 

шароит яратади. 

Республикамизда чорва ҳайвонлари ва 

паррандалар орасида гельминтозларнинг 

бирмунча кенг тарқалганлигини инобатга олган 

ҳолда уларга қарши юқори самарали бўлган, 

арзон ва қулай даволаш-профилактика чора-

тадбирларини ишлаб чиқиш ветеринария соҳаси 

мутахассислари олдида турган долзарб 

муаммолардан бири бўлиб келмоқда.  

Бугунги кунда паррандаларнинг 30 дан 

ортиқ гельминтозлари фанга маълум бўлиб, 

улардан мамлакатимизда кенг тарқалган, 

паррандачилик соҳасига сезиларли даражада 

иқтисодий зарар келтирадиган турларини иқлим 

минтақалари бўйича тарқалишини аниқлаш ҳам 

долзарб бўлиб, ўз ечимини кутаѐтган 

муаммолардан биридир.  

Тадқиқотнинг мақсади. 

Республикамизнинг Навоий, Бухоро, Сурхондарѐ 

ва Қашқадарѐ вилоятлари паррандачилик 

хўжаликлари ҳамда аҳоли хонадонларида 

боқилаѐтган товуқлар орасида кенг тарқалган 

гельминтозларни аниқлашдан иборат. 

Тадқиқот объекти ва усуллари. Биз ўз 

тадқиқотларимизни Навоий вилоятининг 

Навбаҳор ва Қизилтепа, Бухоро вилоятининг 

Бухоро, Шофиркон, Ғиждувон ҳамда Пешку, 

Сурхондарѐ вилоятининг Жарқўрғон, Ангор, 

Шеробод ва Термиз, Қашқадарѐ вилоятининг 

Термиз туманларида аҳоли хонадонлари 

шунингдек паррандачилик хўжаликларида 

боқилаѐтган тухум йўналишидаги товуқларда 

олиб борилди. Товуқлардан олинган фекалий 

намуналари гельминтоовоскопик (Фюллеборн, 

кетма-кет ювиш) усулларида текширилди. 

Тадқиқот натижалари. Навоий, Бухоро, 

Сурҳондарѐ ва Қашқадарѐ вилоятларида товуқлар 

орасида асосий гельминтозларни аниқлаш бўйича 

2022 йилнинг октябр-ноябр ойларида Навоий ва 

Бухоро вилоятларида 168 бош, 2023 йилнинг 

феврал-апрел ойларида Сурхондарѐ ва Қашқадарѐ 

вилоятларида эса 183 бош товуқлардан олинган 

фекалий намуналари гельминтоовоскопиянинг 

Фюллеборн ва кетма-кет ювиш усулларида 

текширилди. Текширишлар натижаларига кўра 

вилоятларда товуқларнинг гельминтозлари 

бўйича эпизоотологик ҳолат бирмунча 

қониқарсиз аҳволда эканлиги маълум бўлди. 

Навоий вилоятида жами текширилган 76 

бош товуқларнинг 33 боши яъни 43,4 % 

гельминтозлар билан умумий зарарланганлиги 

аниқланди. 

Юқоридаги тадқиқотларимиз натижаларига 

кўра вилоятда товуқларнинг гетеракидоз билан 

экстенсзарарланиши бошқа гельминтозларга 

қараганда юқори эканлиги маълум бўлди. 

Бухоро вилоятининг Бухоро, Шофиркон, 

Ғиждувон ҳамда Пешко туманларида олиб 

борилган тадқиқотларимизда жами 92 бош 

товуқларнинг 46 боши (50,0 %) гельминтозлар 

билан экстенс зарарланганлиги аниқланди. 

Текширилган товуқлардан 25 боши (27,2 %) 

аскаридиоз, 31 боши (33,7 %) гетеракидоз, 16 

боши (17,4 %) капиллариоз қўзғатувчилари билан 

зарарланганлиги маълум бўлди.  

Тадқиқотларимиз натижасида маълум 

бўлдики Бухоро ва Пешку туманларида 

капиллариоз билан зарарланиш кузатилмади. 

 

Жадвал 1. Навоий вилоятида товуқларнинг гельминтозлар билан экстенсзарарланганлиги, 

гельминтокопрологик текширишлар асосида (n=76) 

n= % n= % n= % n= % n= % 

1 
Навбаҳор 

тумани 
34 4 11,8 - - 3 8,8 6 17,6 - - 

2 
Қизилтепа 

тумани 
42 16 38,1 25 59,5 - - 27 64,3 15 35,7 

ЖАМИ 76 20 26,3 25 32,9 3 3,9 33 43,4 15 19,7 

 

Жадвал 2. Бухоро вилоятида товуқларнинг гельминтозлар билан экстенсзарарланганлиги, 

гельминтокопрологик текширишлар асосида (n=92) 

n= % n= % n= % n= % n= % 

1 Бухоро тумани 20 3 15,0 2 10,0 - - 5 25,0 - - 

2 
Шофиркон 

тумани 
22 13 59,1 14 63,6 9 40,1 18 81,8 - - 

3 
Ғиждувон 

тумани 
20 5 25,0 5 25,0 7 35,0 11 55,0 - - 

4 Пешко тумани 30 4 13,3 10 33,3 - - 12 40,0 5 16,7 

ЖАМИ 92 25 27,2 31 33,7 16 17,4 46 50,0 5 5,4 

Жадвал 3. Сурхондарѐ вилоятида товуқларнинг гельминтозлар билан экстенсзарарланганлиги, 

гельминтокопрологик текширишлар асосида (n=135) 

1 
Жарқўрғон 

тумани 
40 4 10,0 3 7,5 - - 6 15,0 40 100 

2 Ангор тумани 35 8 22,8 17 48,6 24 68,6 33 94,3 15 42,8 

3 
Шеробод 

тумани 
17 3 17,6 4 23,5 10 58,8 11 64,7 6 35,3 

4 Термиз тумани 43 19 44,2 24 55,8 8 18,6 29 67,4 - - 

ЖАМИ 135 34 25,2 48 35,6 42 31,1 79 58,5 61 45,2 

 

Жадвал 4. Қашқадарѐ вилояти Китоб туманида товуқларнинг гельминтозлар билан 

экстенсзарарланганлиги, гельминтокопрологик текширишлар асосида (n=48) 

Т/р Гельминтозлар n= % Гельминтозлар билан умумий зарарланиш 

Умумий бош сони – 48 бош 

1 Аскаридиоз 23 47,9 

36 (75,0 %) 2 Гетеракидоз 22 45,8 

3 Капиллариоз 14 29,2 

 

 
Расм 1. Республикамизнинг айрим вилоятларида товуқларнинг гельминтозлар билан 

экстенсзарарланганлиги, гельминтокопрологик текширишлар асосида, n=351 

 

Навбатдаги тадқиқотларимизни давом 

эттириб 2023 йилнинг феврал-апрал ойларида 

Сурхондарѐ ва Қашқадарѐ вилоятларининг айрим 

туманларида товуқлар орасида гельминтозларни 

тарқалишини аниқлаш бўйича экспедициялар 

ташкил этилди ва копрологик текширишлар 

ўтказилди. 

Сурхондарѐ вилоятининг тадқиқотлар олиб 

борилган туманларида жами 135 бош товуқлар 

текширилган бўлиб уларнинг 79 боши яъни 58,5 

фоизи гельминтозлар билан умумий 

зарарланганлиги аниқланди. Ушбу вилоятда 

капиллариоз билан зарарланишнинг бирмунча 

юқори (31,1 %) эканлигини кўришимиз мумкин. 

Қашқадарѐ вилоятининг Китоб туманида 

жами 48 бош товуқлардан намуналар олиниб 

гельминтоовоскопик текширувлар олиб борилди. 

Текширилган товуқларнинг 36 боши (75,0 %) 

гельминтозлар билан умуман 

экстенсзарарланганлиги аниқланди. 

Товуқларнинг 23 бошида (47,9 %) аскаридиоз, 22 

бошида (45,8 %) гетеракидоз, 14 бошида яъни 

29,2 фоизида капиллариоз қўзғатувчилари 

тухумлари аниқланди. 

Олиб борилган тадқиқотлар натижадаридан 

маълум бўлдики ушбу вилоятлар иқлими иссиқ ва 

қуруқ бўлишига қарамасдан товуқлар орасида 

эймериоз билан ҳам зарарланиш аниқланди.  

Мамлакатимизнинг тадқиқотларимиз олиб 

борилган вилоятларининг айрим туманларида 

жами 351 бош товуқларнинг 194 боши яъни 55,3 

фоизини умуман гельминтозлар билан 

зарарланганлигини кўришимиз мумкин. 

Хулосалар. Текширилган 351 бош 

товуқларнинг 194 боши (55,3 %) умуман 

гельминтозлар билан зарарланганлиги аниқланди. 

Улар орасида гетеракидоз билан зарарланиш энг 

юқори даражада бўлиб 126 бош (35,89 %)да, 

ундан кейин эса 102 бош (29,05 %)да аскаридиоз, 

75 бош (21,4 %)да капиллариоз билан зарарланиш 

аниқланди.  

Тадқиқотлар давомида аниқланган 

гельминтозларни олдини олиш ва даволашга 

қаратилган замонавий чора-тадбирларни ишлаб 

чиқиш шунингдек асосан маҳаллий антгельминт 

воситалар яратиш ва улардан кенг миқѐсда 

фойдаланишни йўлга қўйиш мақсадга 

мувофиқдир. 

РАСПРОСТРАНЕНИЕ ГЕЛЬМИНТОЗОВ СРЕДИ 

КУР В НЕКОТОРЫХ РАЙОНАХ НАШЕЙ 

РЕСПУБЛИКИ 
 

Акрамов К.Ш., Ахмадов А.И. 
 

Резюме. В данной статье представлены 

сведения о гельминтозах кур и их распространении в 

некоторых районах Навоийской, Бухарской, 

Сурхандарьинской и Кашкадарьинской областей. Еще 

одним аспектом наших исследований в этих регионах 

является то, что гельминтологические исследования 

среди кур в этих регионах не проводились уже много 

лет, а гельминтофауна кур в этих регионах не 

изучалась. 

